
Ийэ сирим, миигин эн

Итии эйэ5эс тыллаатыҥ,

Кѳтѳр кынат санаалаатыҥ,

Күѳххэ кѳҥүл кѳччүтэн.

Үѳрэ-кѳтѳ саныахтык,

Үүнэр-сайдар тускуллаатыҥ.

Итии тѳлѳн тапталлаатыҥ,

Ирэн иэйэ ыллыахтык.

Бастыҥ махтал-эйиэхэ,

Бар5ардыбыт Ийэ буорбар,

Тѳрѳппүт, ииппит норуоппар

Тѳлѳн тыллаах э5эрдэ!

Өлгѳм үүнүү тускулуур,

Лоһуор туорах суугунуур.

Аанньаах албан буолага –

Ахтыл5аннаах Аба5ам,

Үрдүк үүнүүн бар5аран

Үчүгэйин барахсан.

Сүүрбэ сыллаах ахтыл5ан

Сүрэхпиттэн арахпат,-

Түбүк-түргүѳн да кэммэр

Түһүүр түүлүм этиҥ эн.

Эһиэкэйдээх толооҥҥор

Эргилинним эн о5оҥ,

Ырыа буолбут күѳх уйгуҥ

Ыпсарыахтын хоһооммун.



Күндээр күн, сырамныы эн сандаар!

Күѳх кѳргүн хайа ким ыллаабат?

Ол күнтэн бу кэмнэ поэттар

Эйиэхэ махталы туойаллар,

Уйгугун, илгэ5ин бэлиэтээн

Э5эрдэ, бокулуон уураллар.



Былыттар-баарыстаах туос тыылар

Күѳх бай5ал – киэҥ халлаан урсунан

Быралгы со5уруу усталлар,

Күн уотун күлүмэр оонньууллар.

Былыттар, кѳрдѳлбүн ылыныҥ,

Туос тыыга поэты олордуҥ,

Былыттар, кѳтүтүҥ халлааҥҥа,

Тунал5ан дьиримниир урсуҥҥа!



Турурук-турук-тур! Тойуктаах

Турулуур тура5ас тулаайах

Туруйа турууктуу түѳспүтэ,

Тураҥҥа туман түүн түспүтэ.

Туруйа тобурах то5ойун

Турууктуу, турулуу туойбута,

Тураҥҥа туундара толоонун

Турурук-турук-тур туойбута.



Истэ5иэн,  музыка дор5ооно дьырылыыр, 

кэрэтиэн!

Имэҥнээх дор5ооно муоралыы долгуран

дьиктитиэн!

Оо, кѳмүс таммахтар, дьырылааҥ,

Кѳрдѳлбүн кээһимэҥ,

Оо, ѳссѳ ыл оонньооҥ.

Кѳччүтүҥ, ырыабын минньитиҥ, оо, үѳрдуҥ!

Истэ5иэн, эриэккэс дьырылыыр дор5ооннор 

оонньууллар…



Бары күүһү-фроҥҥа
Хара былыт

Халлаан кырсын

Сабардаата,

Хааннаах илбис

Хара суора

Хаа5ыр5аата…

Ийэ сиргэ

Фашист баанда

Саба түстэ

Түѳкүннүү…

Кѳҥүл норуот

Дохсун уордайыыта

Этиҥ буола - буола

Өстѳѳх үрдүгэр дьааһыйда-

Кутаа уотунан дапсыйда.













1938 с.



1945 с.







Өлбүтүм  да иһин

Тыл күүһэ тириэриэ,

Үйэлээх кэриэһим

Тыыннаахпын

биллэриэ.

Дьон-норуот сүрэ5эр

Тиллэммин кѳстүѳ5үм,

Дьолломмут үѳрүүбэр

Мин ѳрѳ кѳтүѳ5үм




